
Inuusuttunut inissiat pillugit § 37 naapertorlugu apeqquteqaammut 2019-229-mut 
akissuteqaat 

Asasara Jens 

Inatsisartut suleriaasianni § 37 naapertorlugu inuusuttunut inissiat pillugit 
Naalakkersuisunut apeqquteqaateqarputit. Apeqqutitit uannit akineqartussatut 
innersuunneqarput. Apeqqutitit matuma kinguliani ataasiakkaarlugit allanneqarput, 
akissummillu malitseqartinneqarlutik. 

Apeqqut 1: Qanoq Naalakkersuisut nuna tamakkerlugu inuusuttunut 
inissialiornissamut pilersaaruteqarpat? 
Akissut: Maannarpiaq inissianik, inuusuttunut immikkut naleqqussakkanik 
sanaartornissamut pilersaaruteqartoqanngilaq. Tassunga tunngatillugu 
ilassutigissavara, Naalakkersuisut ataatsimut isigalugu inissianik tamatigoortumik 
atugassianik, ilusiligaanermikkut angissutsimikkullu inuiaqatigiinni immikkoortukkaanut 
sapinngisamik amerlanerpaanut, taakkununngalu ilanngullugu inuusuttunut 
naleqquttussanngorlugit ilusiligaasunik sanaartornissaq pingaartimmassuk. 

Apeqqut 2: Nuna tamakkerlugu iIIoqarfiit sorliit inuusuttunut inissiaqartitsippat? 
Akissut: Namminersorlutik Oqartussat inissiaataanni inissianik, immikkut inuusuttunut 
inissiatut taaneqartunik soqanngillat. Aammattaaq apeqqut 1-imut akissut takuuk. 

Apeqqut 3: Nuna tamakkerlugu iIIoqarfiit arlaat inuusuttunut inissiaqartitsigunik 
qanoq aningaasalersorneqarpat? 
Akissut: Namminersorlutik Oqartussat inissialiaat tamatigoortumik atugassiat 
ukiumoortumik aningaasanut inatsisitigut aningaasaliisarnikkut 
aningaasalersorneqartarput. 

Apeqqut 4: Nuna tamakkerlugu imaluunniit iIIoqarfiit inuusuttunut 
inissiaqarfeqanngitsut sanaartorfigineqassagunik qanoq tamanna 
inissialiornermut ataatsimut naleqassava aamma qanoq aningaasaleeriaaseq 
kommunillu qanoq suleqatigineqassappat? 
Akissut: Inatsisartut suleriaasianni § 37, imm. 1-imi allassimavoq, ilaasortat ilaat pisortat 
susassaqarfiinut paasissutissanik pissarsiniarpat, tamanna Naalakkersuisunut 
saaffiginninnikkut naammassineqarsinnaasoq. Aamma tassani allassimavoq, apeqqutit 
naatsuusussaasut aalajangersimasuusussaasullu , aammalu tunngavilersuummik 
m alitseqartussaas ut. 

Apeqqut 4-p akineqarnissaanut inunnut sullinniakkanut kikkuunersunullu 
aalajangersimasunut tunngasuunersut, kiisalu sullinniakkani aalajangersimasuni 

pisariaqartitanut kisitsisitigut paasissutissat paasiniarneqarnissaat pillugu 
annertunerusum ik nassuiaasiortoqartariaqarpoq. Maannarpiaq Naalakkersuisut 
nassuiaammik taamaattumik aallartitsinissamut pilersaaruteqanngillat. 

Taamaattumik Inatsisartut Suleriaasianni § 37, imm. 2 naapertorlugu, Naalakkersuisut 
apeqqutigineqartumut akissuteqarsinnaanngitsut nalunaarutigissavara. 

Aamma innersuussutigissavara upernaakkut ataatsimiinnermi kingullermi imm. 170, 
tassani apeqqut taanna suliarineqarmat. 

Neriuppunga qulaani taaneqartuni apeqquteqaatigisatit akineqartut. 

Inussiarnersumik inuulluaqqusillunga 

Karl t.L: D ni 

